
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কলোরাডো ye
এর তুষার-নদী। দুটি বড় তুষার-স্রোত এর দক্ষিণ-পূর্ব সীমানা দিয়ে বয়ে যাচ্ছে। গ্লেসিয়ারের ইতিহাস আলোচনা করার পক্ষে স্থানটি বিশেষ উপযোগী। কারণ কয়েকটি প্রাচীন ও লুপ্ত গ্লেসিয়ারের চিহ্ন শিলাতলে বিদ্যমান।
১৯১৬ সালে দেশের আইন দ্বারা এই ন্যাশন্যাল পার্ক করা হয়। নিয়ম করা হয় যে, পার্কে ঢুকতে হবে এষ্টস পার্কের দিক থেকে। এখানে এষ্ট্রস পার্ক নামে একটি গ্রামও আছে। গ্রামে অনেকগুলি হোটেল ও সরাই, একটা এরোপ্লেন নামবার জমি, একটা সরকারী বেতার ক্টেশন আছে। ডেনভার থেকে এষ্টস পার্কের দূরত্ব ৭০ মাইল এবং রকি মাউনটেন পার্কের পূর্ব সীমানা থেকে এই গ্রামের দূরত্ব ৫ মাইল মাত্র।
কলোরাডো ষ্ট্রেটে রকি পৰ্ব্বতের অংশ অবস্থিত, তার মধ্যে সকলের চেয়ে সুন্দর অংশ এই রকি মাউনটেন পার্ক থেকে দেখা যায়। একটি বড় মালভূমির নাম ফ্ল্যাট টপ মাউনটেন, এর উচ্চতা ১২০ • • ফুট, এষ্টস পার্ক গ্রাম থেকে ঘোড়ার পিঠে পূৰ্বদিকে সাত মাইল গেলে এর পাদমূলে পৌছান যায়।
আর একটা উচ্চ পৰ্ব্বত-শৃঙ্গের নাম লক্ট্ৰস পিক। উপরে উঠবার রাস্তা আছে, একদিনেই লাঞ্ছস পিকের উপরে বেড়িয়ে লোকে হোটেলে ফিরে আসতে পারে। লণ্ডুসপিক থেকে মনে হয় যেন সমগ্ৰ কলোরাডে ষ্টেটু দর্শকের পায়ের নীচে পড়ে আছে। উত্তর-পশ্চিম কোণে কন্টনেণ্টাল ডিভাইড বলে রকি পৰ্ব্বতের একটা বড় শাখা, তার বড় বড় তুষারাবৃত শিখর ১৬০০০ হাজার ফুটের উপরে মাথা তুলে আছে। দক্ষিণে প্ৰকাণ্ড একটা হ্রদ, এর নাম Exquisite Fern Lake, রকি মাউনটেন পার্কের মধ্যে এটি একটি প্রধান দ্রষ্টব্য। এর চারিধারে নির্জন ফারের অরণ্য, নিস্তরঙ্গ জলের নীচে ঝাঁকে ঝাঁকে ট্রাউন্টু মাছ খেলে বেড়ায়। হ্রদে মৎস্য-শিকারীরা দলে দলে আসে ট্রাউন্টু মাছ ধরতে।
এষ্ট্রস পার্ক গ্ৰাম থেকে এই হ্রদে আসা সুবিধাজনক । মাছ ধরার সময়, অক্টোবর মাস থেকে জুন মাস পৰ্যন্ত। এই সময় এষ্টস্ পার্কের হোটেল ও সরাইগুলি লোকে পূর্ণ থাকে। •
যুক্তরাজ্যের কতকগুলি বড় বড় কলেজ ও স্কুলের ছেলেরা গ্ৰীষ্মকালে এষ্ট্রস পার্কে বেড়াতে আসে, খেলাধুলো করে, এখানেই তাদের দু’তিন মাস ক্লাস হয়। এদের জন্য অনেক খানি জায়গা পৃথক ভাবে নির্দিষ্ট থাকে। তাদের ব্যায়ামাগার, টেনিস কোর্ট, ক্লাসরুম, গলফ খেলার জায়গা সব এখানে।
কলেজের ছেলেরা অধ্যাপকের সঙ্গে আসে রকি পৰ্ব্বতের ভূতত্ত্ব আলোচনা করতে ও গ্লেসিয়ার পর্যবেক্ষণ করবার জন্যে। গ্লেসিয়ার যেখানে শেষ হয়েছে, সে জায়গাটাকে মোরেন বলে। প্ৰাচীনকালের দু’টি বড় গ্লেসিয়ার রকি মাউনটেন পার্কের পূর্ব-সীমানায় শেষ হয়েছিল, তার চিহ্ন এখনও আছে। একে বলে মোরেন পার্ক। এ গুলির অবস্থা ও প্রাচীন ইতিহাস ভূতত্বের ছাত্রদের নিকট বিশেষ কৌতুহলের বিষয়।

		 এই পাতা শেষ সম্পাদিত হয়েছে ১১:৪০টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

